
એકં સદ્ બહુધા વિલોક્યતે ભારતમ્

એકં સદ્ બહુધા વિલોક્યતે ભારતમ્ ।
બહુધા સચ્ચૈઙ્કં વિરાજતે ભારતમ્ ।
એકમખણ્ડભિન્નમસ્તિ મે ભારતમ્ ।
રમ્યમસ્તિ સુરવન્દ્યમસ્તિ મે ભારતમ્॥ ૧॥
એકં સદ્ ... ।
યદિ પાદેઽસ્ય કદાપિ નિવિશતે કણ્ટકં
નિખિલતનૌ પીડનં ભવતિ મર્માન્તકમ્ ।
યદિ વેદના શિરસિ સમુદેતિ સદા ધ્રુવં
વ્યથતે સકલતનૌ મે નિખિલં ભારતમ્॥ ૨॥
એકં સદ્ ... ।
ભિન્નમસ્તુ ભાષાભૂષાસુ પદે પદે
ભિન્નમસ્તુ લોકાચારેષુ પદે પદે ।
ભિન્ન્મસ્તુ પૂજાપદ્ધતિષુ પદે પદે
આત્મન્યેકમભિન્નમસ્તિ મે ભારતમ્॥ ૩॥
એકં સદ્ ... ।
કોટિકોટિજનતાચેતસ્સુ વિરાહજતમ્ ।
નિત્યનવીનોત્સવપર્વાવલિ - રાજિતમ્ ।
વિશ્વબન્ધુતા-વિજીવિષા-વિસ્તારકમ્ ।
જગતો હૃદયં જયતિ જગતિ મે ભારતમ્॥ ૪॥
એકં સદ્ ... ।
વીક્ષ્ય યમૃદ્ધિં  યન્ત્રોદ્યોગનાં ભૃશમ્ ।
વીક્ષ્ય સમૃદ્ધિં  કૃષિસમ્પત્ત્યા  વા ભૃશમ્ ।
વીક્ષ્ય સમૃદ્ધિં  જ્ઞાનકલાદીનાં ભૃશમ્,
મોમુદીતિ મનસા નિખિલં મે ભારતમ્॥ ૫॥

એકં સદ્ ... ।
- ડાૅ રમાકાન્ત શુક્લ

